
Annotatsiya 

Mazkur maqolada oliy tibbiy ta’lim tizimini modernizatsiyalashning nazariy asoslari keng yoritilgan. Unda tibbiy 
ta’limda shaxsga yo‘naltirilgan va kompetensiyaviy yondashuvlar, pedagogik mexanizmlar, raqamli texnologiyalar va 
interfaol o‘qitish metodlarining ilmiy-nazariy asoslari tahlil qilinadi. Xususan, talabalar bilimini rivojlantirish metodikasini 
takomillashtirish, zamonaviy pedagogik texnologiyalarni joriy etish, tibbiy ta’limda faoliyatga yo‘naltirilgan yondashuvlar 
orqali amaliy ko‘nikmalarni rivojlantirish masalalari chuqur o‘rganiladi. Maqola oliy tibbiy ta’limda sifat va samaradorlikni 
oshirishga qaratilgan yangicha yondashuvlarni taklif etadi. 

Аннотация 
В статье подробно рассматриваются теоретические основы модернизации системы высшего 

медицинского образования. Анализируются научно-теоретические основы личностно-ориентированного и 
компетентностного подходов, педагогические механизмы, цифровые технологии и интерактивные методы 
обучения в медицинском образовании. В частности, будут углубленно изучаться вопросы 
совершенствования методики формирования знаний студентов, внедрения современных педагогических 
технологий, формирования практических навыков на основе деятельностных подходов в медицинском 
образовании. В статье предлагаются новые подходы к повышению качества и эффективности высшего 
медицинского образования. 

Abstract 
This article provides a broad overview of the theoretical foundations of the modernization of the higher medical 

education system. It analyzes the scientific and theoretical foundations of person-centered and competency-based 
approaches, pedagogical mechanisms, digital technologies, and interactive teaching methods in medical education. In 
particular, the issues of improving the methodology for developing student knowledge, introducing modern pedagogical 
technologies, and developing practical skills through activity-oriented approaches in medical education are studied in 
depth. The article proposes new approaches aimed at improving the quality and efficiency of higher medical education. 

 
Kalit so‘zlar: tibbiy ta’lim, modernizatsiya, pedagogik texnologiya, kompetensiyaviy yondashuv, interfaol metod, 

shaxsga yo‘naltirilgan ta’lim, raqamli ta’lim, tibbiy simulyatsiya, faoliyatga asoslangan ta’lim, masofaviy o‘qitish. 
Ключевые слова: медицинское образование, модернизация, педагогические технологии, 

компетентностный подход, интерактивный метод, личностно-ориентированное образование, цифровое 
образование, медицинское моделирование, деятельностное обучение, дистанционное обучение. 

Key words: medical education, modernization, pedagogical technology, competency-based approach, 
interactive method, person-centered education, digital education, medical simulation, activity-based learning, distance 
learning. 

 
KIRISH 

XXI asrda sog‘liqni saqlash sohasidagi keskin o‘zgarishlar, global pandemiyalar, raqamli 
texnologiyalarning jadal sur’atlarda rivojlanishi va aholining tibbiy xizmatlarga bo‘lgan ehtiyoji tibbiy 
kadrlar tayyorlash tizimiga yangi yondashuvlarni talab qilmoqda. Ayniqsa, oliy tibbiy ta’lim 
muassasalarida mutaxassislarni tayyorlash jarayoni innovatsion va zamonaviy metodologiyalar 
asosida shakllanishi lozim. Shu sababli oliy tibbiy ta’lim tizimini modernizatsiyalash masalasi 
dolzarb bo‘lib, bu jarayonning nazariy asoslarini, pedagogik mexanizmlarini va texnologik 
yechimlarini chuqur tahlil etish zarur. 

ADABIYOTLAR TAHLILI VA METODLAR 
Oliy tibbiy ta’limni modernizatsiyalash bo‘yicha so‘nggi yillarda nashr etilgan ilmiy ishlar 

tibbiyot kadrlarini tayyorlashda kompetensiyaviy yondashuvning ustuvorligi, shaxsga yo‘naltirilgan 
metodikalar va zamonaviy texnologiyalar (simulyatsiyalar, LMS, AR/VR)ning joriy etilishini asoslab 
bermoqda. Jumladan, Avstraliya, Koreya, Singapur va Germaniya tajribalari tibbiy ta’limda amaliy 
faoliyatga asoslangan integrativ yondashuvlar samaradorligini isbotlagan. 

Zamonaviy ilmiy manbalarda tibbiy ta’lim sifati nafaqat bilimlar hajmi bilan, balki 
kommunikatsiya, refleksiya, muammo hal qilish va tanqidiy fikrlash kompetensiyalarining 
shakllanishi bilan bog‘lanmoqda. Bu esa, raqamli texnologiyalar, modul asosidagi o‘qitish, amaliy 
tajribaga yo‘naltirilgan mashg‘ulotlarni keng joriy etishni talab qiladi. 

NATIJALAR VA MUHOKAMA 
Oliy tibbiy ta’lim tizimi murakkab pedagogik tizim bo‘lib, unda bilim, ko‘nikma va kasbiy 

kompetensiyalar bir butun yondashuv asosida shakllanadi. Mazkur tizimni modernizatsiyalashning 
nazariy-metodologik asoslari quyidagi tamoyillarga tayangan holda amalga oshiriladi: 

Shaxsga yo‘naltirilgan ta’lim – bu yondashuvda har bir talabaning o‘ziga xos ehtiyojlari, 
bilim olish uslubi, intellektual salohiyati inobatga olinadi. Bu orqali o‘quv jarayoni talabaga 
moslashtiriladi va u faol subyektga aylanadi. 

Kompetensiyaga asoslangan yondashuv – tibbiyot yo‘nalishidagi talabalar uchun nafaqat 
nazariy bilim, balki kasbiy faoliyatda zarur bo‘lgan amaliy ko‘nikma va shaxsiy fazilatlarni 
shakllantirishga yo‘naltirilgan modeldir. 

Integrativ va tizimli yondashuv – klinik, fundamental va gumanitar fanlar o‘rtasidagi o‘zaro 
aloqani mustahkamlash orqali talabaning tibbiy tafakkuri yaxlit holda shakllantiriladi. 

Innovatsion pedagogik metodologiyalar – zamonaviy ta’lim texnologiyalari (simulyatsiya, 
AR/VR texnologiyalari, masofaviy ta’lim, raqamli resurslar) asosida ta’lim samaradorligi oshiriladi. 

Bularning barchasi oliy tibbiy ta’lim tizimini barqaror, zamonaviy va xalqaro me’zonlarga 
mos holatda takomillashtirishning metodologik zaminini yaratadi. 

Tibbiy ta’limda o‘qitish faqat ma’lumot yetkazish emas, balki talabaning fikrlash, tahlil qilish, 
qaror qabul qilish va muloqot ko‘nikmalarini shakllantirishga yo‘naltirilishi kerak. Shuning uchun 
bilimni rivojlantirish metodikasini takomillashtirish quyidagi asosiy yo‘nalishlarga asoslanadi: 

Interfaol metodlar: 
Keys-stadi (Case-study) – real klinik holatlarni tahlil qilish orqali talabalarning kasbiy 

fikrlashi rivojlanadi. 
Rol o‘ynash va simulyatsiyalar – talabalar diagnostika, maslahat berish va tez yordam 

ko‘rsatish kabi amaliy vazifalarni muhitga yaqin holatda bajaradilar. 
Munozara va debatlar – talabalarning tanqidiy fikrlash, dalillash, jamoada ishlash va o‘z 

fikrini asosli ifoda qilish ko‘nikmalarini rivojlantiradi. 
Mustaqil va masofaviy o‘rganish: 
Talabalarni ilmiy-izlanishlarga, referatlar, tadqiqot loyihalariga jalb etish orqali ularning 

mustaqil o‘rganish motivatsiyasi oshiriladi. Masofaviy o‘qitish esa ular uchun moslashuvchan, 
raqamli ta’lim muhiti yaratadi. 

Rivojlantirishning pedagogik mexanizmlari: 
Tibbiy ta’limni samarali tashkil qilishda pedagogik mexanizmlar muhim o‘rin tutadi. Ular 

yordamida o‘qituvchi va talaba o‘rtasidagi o‘zaro ta’sir, ta’lim jarayonining samaradorligi oshiriladi. 
Motivatsion mexanizmlar: 
Baholash tizimining shaffofligi – reytingli va diagnostik baholash orqali talabaga o‘z bilim 

darajasini aniqlash imkoniyati beriladi. 
Rag‘batlantirish – stipendiyalar, faxriy yorliqlar va olimpiadalar orqali o‘qishga bo‘lgan 

ishtiyoq oshiriladi. 
Faoliyatga yo‘naltirilgan mexanizmlar: 
Klinik amaliyotlar – tibbiy muassasalardagi amaliy mashg‘ulotlar orqali talabalar real 

shifokorlik faoliyatiga tayyorlanadilar. 
Jamoaviy loyihalar – guruh bo‘lib ishlash, kasbiy muloqot va liderlik ko‘nikmalarini 

rivojlantirishga xizmat qiladi. 
Mentorlik tizimi – klinik ustozlar orqali talabaning kasbiy rivoji doimiy kuzatuv ostida bo‘ladi. 

Texnologik asoslar: 
Oliy tibbiy ta’limda texnologik yondashuvlar nafaqat zamon bilan hamqadam bo‘lish, balki 

ta’lim sifatini tubdan oshirishga xizmat qiladi. 
Pedagogik texnologiyalar: 
Modulli o‘qitish tizimi – har bir o‘quv kursi alohida mavzular asosida modul shaklida tashkil 

etilib, o‘quvchi uchun aniq maqsad va baholash mezonlari beriladi. 
Individual ta’lim trayektoriyasi – har bir talabaga o‘ziga xos o‘quv yo‘nalishi taklif etiladi. 
Raqamli texnologiyalar: 
Elektron resurslar – darsliklar, ma’ruzalar va klinik protokollar raqamli formatda taqdim 

etiladi. 
Simulyatorlar va AR/VR qurilmalar – murakkab amaliy ko‘nikmalarni xavfsiz va nazoratli 

muhitda shakllantirish imkonini beradi. 
Learning Management Systems (LMS) – o‘qitish, baholash va aloqa jarayonlarini 

avtomatlashtiradi. 
XULOSA 

Oliy tibbiy ta’lim tizimini modernizatsiyalash har tomonlama yondashuvni talab etadi. 
Ta’limning nazariy asoslarini chuqur tahlil qilish, pedagogik mexanizmlarni puxta ishlab chiqish va 
zamonaviy texnologiyalarni o‘z vaqtida joriy etish orqali kasbiy jihatdan tayyor, innovatsion 
fikrlovchi va mas’uliyatli tibbiyot kadrlari tayyorlanadi. Mazkur jarayonni izchil va tizimli yondashuv 
asosida amalga oshirish, O‘zbekiston tibbiy ta’limining xalqaro miqyosda raqobatbardosh bo‘lishini 
ta’minlaydi. 

